
Date : May 16, 2018
Nimewo Pwogram Nan 1029
Tit Pwogram Nan : 1 Pyé 1:3-6

Se toujou yon gwo lakontantman pou nou rankontre ansanm nan
etid biblik Atrave Labib. Kbman w ye ? M espere w byen. Sinon n
ap priye pou Bondye kapab ede w jwenn yon amelyorasyon.
Poukwa pa menm pandan n ap etidye Pawol Li nan moman sa.
Pasaj nou pou jounen an se 1 Pye 1 :3-6.

Annou priye Bondye.

Bondye Papa nou ki nan syél nou konnen Ou merite tout louwanj
ki sou té a, ki nan syel la e ki nan tout linive. Nou ta renmen sévi
ak lavi nou e ak pwogram jodia kom yon mwayen pou louwe non
W ki tou pisan an. N ap remésye W Senye pou chak moun ki la
avek nou nan etid jodia. Pou sila ki nan moman rejwisans yo, n
ap priye pou w ka kontinye beni yo e ede yo toujou sonje vrée
sous benediksyon sa yo ki se Ou menm. Pou moun k ap travese
yon moman difisil fé yon sonje Ou avek yo, fé yo santi prezans
Ou fe yo reyalize ke non sélman pwoblem sa yo pa la pou lontan
men ke W kapab sevi tout bagay, byen ou mal, pou byen Pitit Ou
yo. Ke W ka rekonfote yo e beni yo nan moman sa. Ke W ka beni
e itilize etid jodia pou glwa non Ou. Se nan non Sove e Senye nou
Jezikri nou priye W, amen.

Ou nan etid biblik Atrave Labib. N ap etidye 1 Pye 1 :3-6.

1Pye1l:3 Ann fé Iwanj Bondye, Papa Jezikri, Seye nou
an. Paske, nan ké sansib li, li ban nou lavi anko lé li te fe Jezikri
leve soti vivan nan lanmo a. Sa fe nou viv ak anpil espwa.

Apot Pye di « Ann fé Iwanj Bondye. » Mo Grek Pye itilize isit la se
eulogy, ki vle di louwe. Nan Nouvo Testaman an se yon mo yo
itilize selman lé y ap pale sou Bondye. Bondye merite pou nou fe
Iwanj Li, Li se Bondye Papa a.

Nan kilti nou s€jousi ou tande se papa k ap fé Iwanj Pitit. Se
raman konsa ou ka tande yon pitit k ap fe Iwanj papa I. Men nou
menm kom pitit Bondye djob nou se louwe Bondye, Papa nou Ki
nan syél la.

Li di: «Ann fe Iwanj Bondye, Papa Jezikri, Seyé nou an. »
Bondye se papa Senye Jezi nan yon fason espesyal e inik. Petét w
ap sonje Senye Jezi te fe distenksyon sa a lé L te pale ak Mari
Magdlen nan gran jou dimanch rezireksyon an. Jan
20 :17 rapote: « Jezi di li: Pa manyen m'l Mwen poko moute al
jwenn Papa mwen. Men, ale jwenn fre m' yo, di yo m'ap moute
bo kot Papa m' ki papa nou tou, m'ap moute bo kot Bondye m' ki
Bondye nou tou. » Li se Papa Senye Jezi dapre pozisyon L’ nan
Trinite a. Bondye ak Jezi egal. Kifée nou menm nou pa ka rele L
Papa menmjan ak Senye Jezi, esepte sou baz sa Pye mansyone
isit la: Se Li ki te fe nou. Veb fé a gen pou we ak travay
rejenerasyon Lespri Sen an fé nan nou an.

« Paske, nan ké sansib li, li ban nou lavi anko le li te fe Jezikri
leve soti vivan nan lanmo a. Sa fé nou viv ak anpil espwa.» Gen
ot vesyon Bib la ki di tou : « « Sa fé nou viv ak yon espwa
vivan. » E se vre ou menm ave m nou gen yon espwa vivan, yon
espwa ki baze sou rezeriksyon Kris nan lanmo. E kom se Lespri
Bondye a ki te leve Kris la soti vivan nan lanmo nou kwe sa se

yon |ot referans sou Lespri Sen an.

© Trans World Radio
Traduction et Production : Storlg Michel (SM Procluction), mstorlg@hotmail.corn



Atrave Labib Paj 3 of 9

Sa se yon kantik louwanj pou Trinite a. Sa se chan ké nou paske
nou fet yon dezyem fwa e tankou nou va we sa pi devan nan vése
23 a: «.. hou resevwa yon lot lavi. Fwa sa a, nou pa soti nan
yon jem ki ka mouri, men nan yon jem ki pa ka mouri. »

Remake espwa vivan sa nou genyen an repoze antyéman sou san
Kris la. Yon ko san san se yon ko mouri, pa gen diskisyon nan sa.
Si kO a se yon ko vivan setenman li va gen san k ap koule nan
venn li. Ou menm avé m jodia nou gen lespwa vivan an paske
san Kris te vesé pou nou sou bwa kalve. Li te mouri dekwa pou
mwen menm ave w te ka gen lavi, paske li te peye pri peche nou
yo. « Paske, nan ke sansib li, li ban nou lavi anko le li te fe Jezikri
leve soti vivan nan lanmo a. Sa fé nou viv ak anpil espwa. »

Apot Pyé mete anpil anfaz sou rezireksyon Kris la. Se rezireksyon
ki te gran tem mesaj Lapannkot la e tout |10t mesaj li te gen pou
preche apre yo. Se tankou si | ap di : « Tou sa nou we isit la jodia
se paske Jezi nou te krisifye a te leve soti vivan nan lanmo. » Kife
le | ap ekri lét li yo li anrasinen yo nan rezireksyon Kris.

Apot Pol te fé menm bagay la tou. Li di se pou ofans nou yo yo te
livre Jezi, se pou peche nou yo Li te mouri. Men Li te leve soti
vivan nan lanmo pou jistifikasyon nou, pou nan Kris yo ka asepte
nou nan moun yo renmen anpil la, pou nou ka gen chans kanpe
devan Bondye. Li pa selman retire peche nou yo, tankou pou | ta
fé yon senp soustraksyon, men tou li fé& yon adisyon, nou vin
eritye dwati Li. Nou kanpe devan Bondye pa avek fos kouray nou
men atrave dwati ki gen nan Kris la.

Kounyea apre Pye fin di nou sa Bondye te fe pou nou nan tan
pase yo li pral chanje direksyon pou avanse sou tan k ap vini yo.

1Pye1l:4 N'ap tann lé pou n' resevwa eritaj Bondye a,
eritaj ki p'ap janm pouri, ki p'ap janm sal, ni ki p'ap janm péedi
freche I', eritaj li sere pou nou nan syél la.

« N'ap tann le pou n' resevwa eritaj Bondye a, eritaj ki p'ap janm
pouri... » P ap janm pouri vle di enkoriptib, ou anko endestriktib.
Li pa ka gate nan okenn sans. Ni lawouy, ni vedite, ni vye jém, ni
dife pa ka touche I.

« Ki p'ap janm sal... » Ki vle di li pa gen okenn tach ou okenn lot
souyi sou li. E ni se pa yon eritaj nou va resevwa nan move
kondisyon, se bagay ki va fet kom sa dwa dapre tout prensip ki
etabli.

« Ni ki p'ap janm pédi freché I'... » Se pa bagay ou fin eritye an
jodi pou an demen ou tande | pa vo anyen ankd. Tankou nan
mache lajan ou konn tande tel stok devalorize sa ki nan men w
lan vin pa vo jodia sa | te vo ayeé anko0. Se pa konsa, valé ou anko
freché eritaj nou an va rete konstan. Li va toujou menmjan ak le
li te premye kOmanse a.

« Eritaj li sere pou nou nan syeél la. » Sere vle di sere e pwoteje.
Bondye Papa a, Bondye Pitit la ak Bondye Lespri Sen ap veye e
pran swen | pou nou. M pa kwe nou ta ka jwenn yon kofrefo pi
sekirize pase sa.

M tande pale sou yon moun ki te eritye yon bel kay estil
konstriksyon kay nan sid yo nan Louisana, men menm lannwit
ansyen met kay la mouri a, kay la te boule nan dife e ni yo pa t
gen asirans. Msye pa t men gen tan domi nan bel kay sa a li te
eritye a paske kay la te pran dife.

Zanmi kom kretyen nou gen yon eritaj enkoriptib e endestriktib.

Ala yon bel esperans nou genyen !
© Trans World Radio
Traduction et Production : Storlg Michel (SM Procluction), mstorlg@hotmail.corn



Atrave Labib Paj 5 of 9

M kwe sa ap ede nou apresye vese sa a anko plis si nou sonje ke
Pye avek let sa a t ap ekri Jwif Kretyen ki t ap soufri anba eprev
ak pesekisyon akoz lafwa yo. Yo te fose yo kite peyi yo ak tout sa
ki ta gen pou vin pou yo kom eritaj. Yo te delivre zanset yo anba
esklavaj nan peyi Lejip, e pandan toutan yo te pase nan dezé a
yo toujou nouri lespwa té pwomiz lan. You louwe Bondye kom
Kreyaté monn lan e kom liberaté, Moun ki te delivre yo soti nan
sevitid peyi Lejip la. Sepandan, kretyen apot Pye t ap ekri yo (e
mwen menm ave w antre nan kategori sa tou) louwe Bondye kom
Papa : Bondye ou Pitit enkane a, Senye Jezi, oté nouvo kreyasyon
an e yon redanmsyon espirityel. Epitou, Li bay yon espwa vivan,
yon espwa ki pap janm mouri. Li bannou lavi e fé nou tounen pitit
Li pa mwayen travay rejenerasyon Lespri Sen an. Ajoute sou sa,
li sere yon eritaj pou nou, pa isit sou lateé men nan syél la. Yon
eritaj esepsyoneél enkoriptib e endestriktib, e ni pa gen lenmi ki ka
wete | nan men nou. Gen yon moun ki te eksprime sa yon fason
poetik pou di :

Li va toujou néef ; li pap janm gate
Pap janm gen Lannwit, Li va toujou jou

Ala ké m rejwi ak gwo ke kontan
Panse a té sa ki pap janm vyeyi

Malerezman sejousi nou retire atansyon nou sou sa ki gen pou
rive yo paske nou mete tout anfaz la sou sa k ap pase nan tan
prezan yo.

1 Pye1:5 Paske nou menm nou gen konfyans nan i,
Bondye ap pwoteje nou ak pouvwa li jouk la delivre nou jan sa
pral paret akle nan denye tan an.

« Paske nou menm nou gen konfyans nan li, Bondye ap pwoteje
nou ak pouvwa li... » Pwoteje nou bay lide kenbe pwoteje, rete
anba pwoteksyon Bondye. M kwe sa se pi bel asirans yon moun
ta ka genyen. « Bondye ap pwoteje nou ak pouvwa li » e nou ta
ka ajoute « pa lafwa. »

Yo rakonte istwa yon Ekose, ki an jeneral te tre ekonomik pandan
tout lavi I, ki te kite enstriksyon pou yo pa t nan fe gaspiyaj apre
lanmo | men pou yo te selman ekri yon mo, yon seél mo, sou tonm
li. Men sél mo sa a, ke | te pran isit la nan veseé sa a, se yonn pi
gwo mo ki genyen. Se te mo « Kenbe », ou ta ka di tou « rete. »
Sa pa osi klé nan tradiksyon nou an men nan tradiksyon pa I’ la
yo di : « Rete pwoteje pa pisans Bondye pa lafwa jouk la delivre
nou jan sa pral paret aklé nan dénye tan an.

Apot Pol di menm bagay la tou nan Filipyen 1 :6. Li di : « Mwen
seten Bondye ki te konmanse bon travay sa a nan nou, li gen pou
I" kontinye I' jouk li va fini I' net, le jou Jezikri a va rive.» Zanmi,
eske w panse Bondye ka kenbe w pou L’ fini sa L’ te kbmanse a ?
Ooo m bouke tande jan moun ap mete anfaz sou zev laché. Y ap
mache di si nou swiv tél ou tel ti prensip n a rive tounen yon
kretyen aseptab. M ap mande si moun k ap mache anseye bagay
sa yo deja rive nan yon degre seles telman wo ke rés moun
tankou nou yo poko ka rive ? Y ap mande : eske w aseptab, eske
w satisfé ak tet ou ? Enben repons mwen se : « Non, m ap vanse
pou pi douvan, m ap avanse Ve liy final la pou m ka pran pri gran
apel Bondye Papa a fé m nan Jezikri a. M poko satisfe. M pa kwe
lavi sifizan ou aseptab. » Alo penmeét fé yon deklarasyon, yon
deklarasyon ase fo m panse ki ka choke kék nan nou : « Ou pa ka
viv lavi kretyen lan. » Petet w a mande « kwe se sa w te vle di,
pas ? » Wi se sa. E m ap ba w defi pou w ta jwenn yon pasaj nan
Bib la kote Bondye mande pou w mennen pou tet pa w yon lavi
kretyén. Li pa janm mande sa. Mwen gen yon ansyen nati e

ansyen nati sa malerezman va avek jouk mwen mouri. E pafwa

ansyen nati sa vreman manifeste | nan lavi m. M renmen fe kole
fasil. Pafwa m di sa m pa t dwe di menm anve bon ti madanm
mwen an ke m oblije tounen fe eskiz. M ba | yon akolad e mande
| eskize m pou sa m te di a. Li padone m, se toujou bel bagay pou
amande yon relasyon. Men malgre tou sa pa chanje ansyen nati
mwen an pou otan, e m kwe sa vre pou ou tou. E pa gen okenn
nan nou ki chanje ansyen nati nou an avek yonn ou de twa ti
prensip nou ta deside swiv. Ou pa ka chanje ansyen nati a,
menmjan ou pa ka pran yon boutey pafen al lage | sou deché bet
yo nan fem nan epi fe | tounen yon bouke fle santi bon. Zanmi se
regretab men se vre, nou gen yon ansyen nati e pa gen anyen
nou ka fe pou chanje I.

Sel fason posib ou ka rive mennen yon lavi kretyen se pa pisans
Lespri Sen an e pa lefet ke Bondye kenbe w anba pisans Li, kenbe
w atrave e rive jouk jou ou va prezante devan L nan syel la.
Tankou n va we sa, tout bagay sa yo gen pou wé ak yon relasyon
pesonel ak Senye Jezi.

Kounyea nou rive nan vese kle premye epit Pye a ki se 1 Pye
1:6:

1Pye1l:6 Sa fé nou kontan anpil, menm si koulye a
nou blije gen lapenn anpil pou yon ti tan, avek tout kalite eprev
n'ap sibi yo.

Soufrans avek sekirite kwayan an pwodwi, apre tou, ké kontan !
Yo ka fe sa grenmesi travay Bondye Trinite a. Bondye Papa a,
dapre mizerikod Li, e Bondye manifeste anpil mizerikdod anve nou,
bannou lavi, Li bannou yon Iot nati e yon espwa vivan pa mwayen
rezireksyon Kris la ki te leve soti vivan nan lanmo. Epi gen yon
bél eritaj k ap tann nou pi devan anwo a.

« Sa fe nou kontan anpil...» Kontan nan ki sa ? Nan yon bon
bagay ? Non, se kontan «avek tout kalite eprev n'ap sibi yo. »

E Pye bannou rezon ki fe | envite nou andire eprev yo isit sou late
ak ké kontan se paske yo sélman la « pou yon ti tan. » Konpare
ak leténite soufrans pap dire plis ke yon bat je. M panse sejousi
nou pase twop tan ap konsantre sou tan prezan. Sikoloji ak
materyalis fofile kd yo antre nan legliz. Yo di nou ke n bezwen
devlope tet nou pou tounen yon endividi byen epanouyi. Yo di si
w we w gen pwoblém kom kretyen se paske w manke yon bagay
oswa gen yon bagay ki pa mache nan ou. O zanmi li pa vle di sa
di tou non, e ni se pa sa Bib la di !

Olye nou pase toutan nou nan entwospeksyon, nou ta dwe pito
voye je nou gade pa deyo sou Gran Bondye sa a nou genyen an e
sou gwo beél eritaj k ap tann nou pi devan an. M panse nou
bezwen fé yon ti kanpe sou efo n ap fé pou eseye amelyore
ansyen nati a ak pwop fos nou an. Poukisa ? Paske se kove, nou
pap janm rive. Se Bondye e Bondye sel ki ka chanje moun. Se Li
k ap mennen nou nan matire lavi kretyén nan. E fason Bondye
sevi pou netwaye ou amelyore nou se atrave soufrans ak eprev

yo.

E se pa selman 1 Pye gen plizye Iot liv nan Bib la ki anseye menm
bagay la tou. Anfét nou ta ka di se tank yon plak ki kole. Timoun
alekile yo ka pa konn plak men li telman prezan se tankou yon
bagay ki sou “repeat”, k ap repete san rete. Senye Jezi di nou pa
pe. Li di setenman nou va jwenn tribilasyon nan monn sa. Nou te
aprann le nou t ap etidye let Ebre yo ke Bondye sonde pitit Li ak
eprev e difikilte. Jak pale sou eprev ki soti nan Bondye. E apot Pol
te gen bon kichdy pou di konsénan sijé soufrans lan tou. Kounyea
apot Pye vini e I'ap di menm bagay la tou.

M konnen sa pa yon sijé popile li ta pi fasil pou di Bondye pral
delivre w kounyea menm. Non se pa popilé pou yon moun preche
ke Bondye va epwouve e kondi nou nan matirite pa mwayen
soufrans. Anpil moun ta prefere tande jan yo se yon moun
enpotan e jan yo ka fé anpil gwo bagay pou tet pa yo ak pwop fos
kouray yo. Zanmi, nou pa anyen, toutotan Lespri Bondye a pa
komanse viv e aji nan ké nou e nan lavi nou. Nou pa gen anyen
de valé pou ofri Bondye. Men Bondye gen e ap ofri nou tout
bagay.

Li bon pou nou toujou sonje ke eprev nou yo seélman la pou yon ti
tan. Apot POl di menm bagay la tou nan 2 Korent 4 :17-18 : « Sa
m'ap sibi koulye a, se yon ti soufrans ki la pou pase. Men,
soufrans sa a ap pare pou mwen yon bél pouvwa k'ap la pou tout
tan, pouvwa ki depase ti soufrans sa a anpil. Paske, mwen p'ap
konsidere bagay moun weé, men bagay moun pa we. Sa moun we,
se bagay ki pa la pou lontan, men sa moun pa we, se bagay ki la
pou tout tan. »

Sa w weé nou kenben nan men ap bay anpil enpotans yo pa gen
twop valé pase sa vre. Yo se vanite, se bagay k ap pase konpare
ak leténite. Tout bagay sa yo ka e pral disparet. Yo koriptib, yo va
gate. Bagay monn sa a pa gade freché | pou anpil tan. Men
lekontré bagay nou pa ka we yo, bagay envizib yo la pou toutan.
Se bagay sa yo ki reyélman gen vale. M espere franchman ou va
opte pou bagay k ap la pou toutan yo.

Nou rive kounyea nan fen etid nou pou jounen an. Pandan n ap
deplase nou ta renmen remesye w deske w te chwazi pase
moman sa ak nou e envite w rete nan prezans Bondye tou pisan
an !

